
ଏଲିସାବେତ୍  ସଗୋଟା ଲେଜ୍ କୁ ୱେନ୍ କା ଗାବ୍ରିଏଲ ଦୁତ୍  ମାପୁରୁ ମାଣ୍ କୁ 
ଗାଲିଲିଦି ନାଜରିତ ଦର୍ ତି ଗାଡ଼୍ ତୁ ଅରେତ୍  ରିପା ଆଇଲି ଲାକ୍ ତୁ ୱାତାନ୍ ; 
ଦାଉଦତି କୁଟୁମ୍ ତି ଜୋସେପ ଦର୍ ତି ଅରେନ୍  ମେମାରି ୱାଲେ ତାନିଙ୍ଗ୍  ପେଡ଼ି 
କିଦେଙ୍ଗ୍  ଲସ୍ ତା ମାର୍ ଆର୍ ; ଆୟା ଆଇଲିଦି ଦରୁ ମରିୟମ୍  । 



ଆବେଟ୍  ଦୁତ୍  ତାନେଙ୍ଗ୍  ଇର୍ହାତ୍ , “ଏ ମରିୟମ୍ , 
ତିଲାମା, ମାତର୍  ନିନୁ ମାପୁରୁମାନୁ ଦୟା 
ପଇତିମାନି । ମାରି ସୁଡ଼ୁଆ, ନିନୁ ପଟାଦୁ 
ଆନିନୋ ଅରେନ୍  କଡ଼ ଜନମ୍  ସିନି ମାରି 
ୱାନି ଦର୍  ଜିସୁ ସିନିଦେର୍  । ୱାନ୍  
ପେରିକାନ୍  ଆନାନ୍  ମାରି ମାପୁରୁ 
ମାରିନ୍  ଇଜି ୱେଙ୍ଗ୍ ଁନାନ୍ ; ମାରି ପ୍ରବୁ 
ମାପୁରୁ ୱାନିଙ୍ଗ୍  ୱାନି ଡକ୍ରାଦାଦା ଦାଉଦଦି 
ୱାଜା ରାଜା କିନାନ୍ , ୱାନ୍  ଜାକୁବରି କୁଟୁମ୍ ତି 
ମୁସ୍ କୁ ଜୁଗ୍  ଜୁଗ୍  ସାନ୍ଧି ସାସନ୍  କିନ୍ ନାନ୍ , 
ମାରି ଜିସୁଦି ରାଜି ଏସ୍ କାଙ୍ଗ୍ ବା ୱିଜେଏତ୍  ।”



ମାତର୍  ମରିୟମ୍  ଦୁତ୍ ତିଙ୍ଗ୍  ଇର୍ହାତ୍ , “ଇକା ଏଣ୍ତେସ୍  
ଆନାତ୍  ?” ନାନ୍ ତୋ ମେମାରିଙ୍ଗ୍  ନେସେଏ ।
ଦୁତ୍  ତାନେଙ୍ଗ୍  ଇର୍ହାତ୍ , “ପବିତ୍ର ଆତ୍ମା ନି 
ମୁସ୍ କୁ ୱାନାତ୍  ମାରି ପେରି ମାପୁରୁଦି ସାକ୍ତି ନିଂଇ 
ଆସ୍ ନାତ୍ , ଏନ୍  ଜନମ୍  ଆନାନ୍ , ୱାନ୍  
ପବିତ୍ର ମାରି ମାପ୍ ରୁଦି ମାର୍ ସି 
ଇଜି ୱେଙ୍ଗ୍ ଁନାନ୍  ।”



ଆୟା ସମୟତୁ ମରିୟମ୍  ନିଙ୍ଗିଁଜି ଗରନ୍  ରାଜି ତରିଟି ଜିହୁଦା 
ଦେସ୍ ତି ଉଣ୍ତ୍ରି ଗାଡ଼୍ ତୁ ବେଗି ସର୍ ଆତ୍ , ମାରି ଜିକରିୟରି ଇଲୁ 
ଲୋଇ ଡ଼ୁଗିତାଦୋ ଏଲିସାବେତ୍ ତିଙ୍ଗ୍  
ମାଡ଼ିସ୍  କିତାତ୍  । ମାରି, ଏଲିସାବେତ୍  
ମରିୟମ୍ ତି ମାଡ଼ିସ୍ ନିକା 
ୱେର୍ ଇଦାପ୍ରେ ଇସ୍ରି କଡ଼ ତାନି 
ପଟାଦୁ ଗାତିସ୍  ନିଙ୍ଗିଁତାନ୍ , 
ଏଲିସାବେତ ପବିତ୍ର ଆତ୍ମାଦୁ 
ପୁରା ତେବାଜି ନାଣ୍ତ ଆଉଲି 
ଆଜି ଇର୍ହାତ୍ , “ଆଇମେକା 
ମାଣ୍ କୁ ନିନୁ ଦନ୍ୟ, ମାରି ଦନ୍ୟ 
ନି ପଟାଦି ପଲ୍  ।”



 ଇକା ଆଜିନାତ୍  ଜିସୁ କ୍ରିସ୍ତଦି ଜନମ୍ ତି ମାଟା ଜିସୁ କ୍ରିସ୍ତଦି ଆଇସି ମାର୍ହାତ୍  
ମରିୟମ୍  । ଜିସୁକ୍ରିସ୍ତଦି ଜନମ୍  ଇୟାୱାଜା 
ଆତାମାର୍ହାତ୍  । ମରିୟମ୍ ତିଙ୍ଗ୍  
ଜୋସେପ୍ ତି ୱାଲେ ପେଡ଼ିଆଦେଙ୍ଗ୍  
ଲସ୍ ତା ମାର୍ହାର୍  । ମାତର୍  ପେଡ଼ିଆନି 
ଆଗ୍ ଡ଼ି ୱେଙ୍ଗିଁତାତ୍  ଜେ 
ମରିୟମ୍  ପବିତ୍ର ଆତ୍ମାଦାନ୍  
ଗାର୍ବୁଦୁତେବାତାମାନାତ୍  । 
ଜୋସେପ୍  ୱିଜୁୱାଲେ 
ଦାର୍ମୁଦି ପାଣିକିନିକାନ୍  ମାର୍ ର୍ହାନ୍  । 
ମାରି ମରିୟମତିଙ୍ଗ୍  ଲୋକା ଆଗ୍ ଡ଼ି 
ନିଦା କିଦେଙ୍ଗ୍  ୱାନ୍  ବଦା 
କିଏଜିମାର୍ହାନ୍  । ୱାନ୍  
ଲସାତିତାନେଙ୍ଗ୍  ରୁକ୍ ତେଙ୍ଗ୍  
ନେସ୍ ଇୱାଜା ଉପାୟ୍ କିତାନ୍  । 



ୱାନ୍  ଇକା ଅଡ଼୍ ବିନିୱାଲେ ଅରେନ୍  ପ୍ରବୁଦି ଦୁତ୍  ୱାନିଙ୍ଗ୍  ଲବେରୁ ତରାଇଆଜି 
ଇର୍ହାତ୍ , “ଏ ଦାଉଦ କୁଟୁମ୍ ତି ଜୋସେପ୍ , ମରିୟମ୍ ତିଙ୍ଗ୍  ନିଜେଦି ଆଡ଼ି ୱାଜା 
ଇଡ୍ ଦେଙ୍ଗ୍  ତିଲାମା, ଇରିଙ୍ଗ୍  ପବିତ୍ର 
ଆତ୍ମାଦାନ୍  ୱାଦ୍  ପଟାଦୁ ଆତାମାନାତ୍  । 
ତାନିଙ୍ଗ୍  ଅରେନ୍  କଡ଼ ଜନମ୍  ଆନାନ୍  । ମିର୍  ୱାନି 
ଦରୁ ଜିସୁ ଇଡ୍ ନିଦେର୍  । ଇରିଙ୍ଗ୍  ୱାନ୍  ୱାନି 
ଲୋକାଙ୍ଗ୍  ୱାରି ପାପ୍ ତାନ୍  ରକିୟା କିନାନ୍  ।”



ଜୋସେପ୍  ସୁସ୍ କାଣ୍ କାଣ୍  ନିଙ୍ଗିଁଜି ପ୍ରବୁଦି ଦୁତ୍  ୱାନିଙ୍ଗ୍  ଏଣତ୍େସ୍  ଆଦେସ୍  
ସିତାତ୍ , ଆୟାୱାଜା କିତାନ୍  । ୱାନ୍  ମରିୟମ୍ ତିଙ୍ଗ୍  ପେଡ଼ିଆନାନ୍  । 
ମାତର୍  ମରିୟମ୍  କଡ଼ଦିଙ୍ଗ୍  ଜନମ୍  କିଇ ସାନ୍ଦି ୱାନ୍  ତାନି 
ୱାଲେ ଡର୍ ଏତାମାର୍ହାନ୍  । ମାରି ଜୋସେପ୍  
ଆୟା କଡ଼ଦି ଦରୁ ଜିସୁ ଇଟ୍ ତାନ୍  ।



ଆୟାୱାଲେ ରୋମିୟ ଦେସ୍ ତି ପେରିରାଜା ଅଗସ୍ଟ କାଇସର୍  ମାଣ୍ କୁ ଦେସ୍ ତି 
ୱିଜୁ ଲୋକା ଦର୍ କୁ ରାସାନି ଉଣ୍ତିଙ୍ଗ୍  ମାଟା ୱେର୍ ତାର୍  । ଆୟା ଉଣ୍ତିଙ୍ଗ୍  
ୱିଜେରେ ଦର୍  ରାସ୍ ନି ଉଣ୍ତିଙ୍ଗ୍  
ନିଜେ ନିଜେଦି ଗାଡ଼୍ କାଙ୍ଗ୍  ସର୍ ଆର୍  ।



ମାରି, ଜୋସେପ ବା ଦର୍  ରାସ୍ ନି ଉଣ୍ତିଙ୍ଗ୍  ମରିୟମତି ୱାଲେ ଗାଲିଲିଦି 
ନାଜରିତ ଗାଡ଼୍ ତାନ୍  ଜିହୁଦା ଦେସ୍ ତି ବେତଲିହିମ୍  ଦର୍ ଦି ଦାଉଦତି ଗାଡ଼୍ ତୁ 
ସର୍ ଆର୍ , ଇରିଙ୍ଗ୍  ୱାନ୍  ଦାଉଦତି 
କୁଟ୍ ମୁ ମାରି କୁଦାଦି ଲୋକୁ ମାର୍ 
ଆର୍ ; ଜୋସେପ ପେଡ଼ି 
ଆଦେଙ୍ଗ୍  ଲସ୍ ସାୟ୍ ଆତି 
ମରିୟମତି ୱାଲେ 

ଦର୍  ରାସ୍ ତେଙ୍ଗ୍  ସର୍ହାନ୍  । ମାରି ମରିୟମ୍  ପଟାଦୁ ମାର୍ ଆତ୍  । 



ଜୋସେପ ମାରି ମରିୟମ୍  
ବେତଲିହିମତୁ ମାର୍ ଇ ୱାଲେ 
ମରିୟମତି ଜନମ୍ କିନି ବେଡ଼ା ଇଗା 
ୱାତାତ୍ , . . . 



. . . ୱାଦ୍  ନିଜେ ପର୍ ତୁମ୍  କଡ଼ଦିଙ୍ଗ୍  ଜନମ୍  କିତାତ୍  କଡ଼ଦିଙ୍ଗ୍  ୱାତିଦୁ ତେର୍ ପ୍ ସି 
ଡ଼ାକ୍  ଏର୍ ଉଣି ଟଙ୍ଗାଁଦୁ ତେର୍ ପ୍ ତାତ୍ , ଇରିଙ୍ଗ୍  
ତେବାନି ଇନ୍ ଡ୍ର ୱାରି ଉଣ୍ତିଙ୍ଗ୍  ବାଡି 
ସିଲେତାତ୍  ।



ଆୟା ରାଜିଦି ଏସ ଗୋଡ଼ୁଙ୍ଗୁଁ ଆତ୍ରେ ମାନ୍ ଞ୍ଜି ନାଡ଼ା ୱାରି ମେଣ୍ତେଙ୍ଗ୍  
କାପ୍ କିଜିମାର୍ ଆର୍  । ପ୍ରବୁଦି ଉଣ୍ତ୍ରି ଦୁତ୍  ୱାରି ଲାକ୍ ତୁ ୱାତାତ୍ , ମାରି 
ପ୍ରବୁଦି ଗୌରବ୍ ତି ଜାୟ୍  ୱାରି ସାର୍ ବେଡ଼୍ ତି ତରିତାତ୍ , 

ମାରି ୱାର୍  ନାଣ୍ତ ତିଲାତାର୍  । 



ଆବେଟ୍  ଦୁତ୍  ୱାରିଙ୍ଗ୍  ୱେର୍ ତାତ୍ , “ତିଲାମାଟ୍ , ସୁଡ଼ୁଦୁ, ନାନ୍ ୱିଜୁ ଲୋକା 
ନାଣ୍ତ ୱେଡ଼ିକାଦି ନେଗି କାବୁର୍  ମିଙ୍ଗିଁ ୱେର୍ ସିନା, ଇରିଙ୍ଗ୍  ନେର୍  ଦାଉଦତି 
ଗାଡ଼୍ ତୁ ମି ଉଣ୍ତିଙ୍ଗ୍  ରକିୟାକିନିକାନ୍  ଜନମ୍  

ଆତାମାନାନ୍ , 
ୱାନ୍  କ୍ରିସ୍ତ 
ପ୍ରବୁ । ମାରି, ମି 
ଉଣ୍ତିଙ୍ଗ୍  ଇକା 
ସିନାଦି ୱାଜା 

ଆନାତ୍ , ମିର୍  ଅରେନ୍  
କଡ଼ଦିଙ୍ଗ୍  ୱାତିଦାନ୍  

ତେରେପ୍ ସି ସାଡ଼ାଦି 
ଟଙ୍ଗାଦଁୁ ଡର୍ ନିମାନିକା ସୁଣିଦେର୍  ।”



ମାରି, ଆୟାଦାପ୍ରେ ଆୟା ଦୁତ୍ ତି ୱାଲେ ମୁସ୍ କୁପୁର୍ ତାନ୍  
ଉଣ୍ତ୍ରି ଦୁତ୍ କା ଦଲ୍  ଇଗାୱାତେନୋ ମାପୁରୁଦିଙ୍ଗ୍  
ପ୍ରସଂସା କିବୁ କିବୁ ଇରେଏ, “ମୁସ୍ କୁପୁର୍ ତୁ 

ମାପୁରୁଦିଙ୍ଗ୍  

ମହିମା ଆପିତ୍ , ମାରି 
ଇୟାୱିଜୁ ଦୁନିଆଦି ଏମେ 

ଲୋକା ମୁସ୍ କୁ ମାପୁରୁ 
ୱେଡ଼ିକା ମାନାନ୍  ଆୟା ଲୋକାମାନୁ ସାନ୍ତି ରାପ୍ ତି ।”



ଦୁତ୍ କୁ ୱାରିମାଣାନ୍  ମୁସ୍ କୁପୁର୍ ତୁ ସର୍ ଇ ୱେନ୍ କା 
ମେଣ୍ଡେଙ୍ଗ୍  ସାରାକିନିକାର୍  ନିଜେ ନିଜେଦି ମାନୁ 
ୱାର୍ ଗିଦେଙ୍ଗ୍  ଆସ୍ ତାର୍ , “ରାଦୁ, ମାଡ୍  ବେତଲିହିମ୍  ସାନ୍ଧି 
ସନାଟ୍  ମାରି ପ୍ରବୁ ମାଙ୍ଗିଁ ଇୟା ଏମେ ଗଟନା ବିସୟ୍  

ୱେର୍ ତାନ୍ , ଆକା ସୁଡ଼ୁନାଟ୍  ।”



ଆବେଟ୍  ୱାର୍  ଦାପ୍ରେ ସଲ୍ ସି ପଇଜି ଅସି ମରିୟମ୍  ମାରି 
ଜୋସେପତିଙ୍ଗ୍  ପ ଇତାର୍ , ମାରି ସାଡ଼ାଦି ଟଙ୍ଗାଁଦୁ 
କଡ଼ଦିଙ୍ଗ୍  ଡରିତିମାର୍ ଇକା ସୁଡ଼ୁତାର୍  ।



ୱାର୍  ୱାନିଙ୍ଗ୍  ସୁଡ଼ୁଜି ଆୟା କଡ଼ଦି ବିସୟ୍ ତାନ୍  ଦୁତ୍  ଏମେ 
ମାଟା ଇର୍ହାମାର୍ ଆତ୍ , ଆକା ୱାରିଙ୍ଗ୍  ୱେର୍ ତାର୍ , ମାରି 
ଏମେ ଲୋକୁ ମେଣ୍ତେଙ୍ଗ୍ ସାରାକିନିୱାରି ମାଣାନ୍  
ଆୟାୱିଜୁ ମାଟା ୱେର୍ ଆର୍ , ୱାର୍  ୱିଜେରେ କାବା ଆତାର୍  । 



ହେରୋଦ୍  ରାଜା ସାସନ୍  
ସମୟତୁ ଜିହୁଦା ରାଜିଦି 
ବେତଲିହିମ୍  ଗାଡ଼୍ ତୁ ଜିସୁ 
ଜନମ୍ ଆତାନ୍  । ତେନି 
ସାଣେକ୍  ସମୟ୍ 
ୱେନ୍ କା ପୁର୍ବ 

ଦେସ୍ ତି ଏସଲୋକ୍  ସୁକେଙ୍ଗ୍  ସୁଡ଼୍ ଜି 
ୱେର୍ ନିକାର୍  ଜିରୁସାଲମ୍ ତୁ ୱାତାର୍  । ମାରି 
ୱାର୍  ୱେନ୍ ବାତାର୍ , “ଏମେ କଡ଼ ଜିହୁଦିର୍  ରାଜା 
ଆଦେଙ୍ଗ୍  ଜନମ୍  ଆତାମାନାନ୍ , ୱାନ୍  ଏମେ ? 
ପୁର୍ବ ଦେସ୍ ତୁ ୱାନି ସୁକା ସୁଡ଼୍ ଜି ୱାନିଙ୍ଗ୍  
ମାଡ଼ିସ୍ କିଦେଙ୍ଗ୍  ମାପ୍  ୱାତାମାନାପ୍  ।”



ଇକା ୱେନ୍ ଞ୍ଜି ହେରୋଦ ପୁର୍ବଦେସ୍ ତାନ୍  
ୱାତି ମାର୍ ଇୱାରିଙ୍ଗ୍  ଉଣ୍ତ୍ରି ମାର୍ କ୍ ସି 
ୱାର୍ ଗିନିସାନି କୁଟୁମ୍ ତୁ କୁକିସ୍  କିଜି 
ଟିକ୍  ଆମା ସମୟ୍ ତୁ ସୁକା 
ସତାମାର୍ହାନ୍ , ୱାରି ମାଣ୍ କୁ 
ୱେନ୍ ବାତାନ୍  । ୱେନ୍ କା ୱାରିଙ୍ଗ୍  
ବେତଲିହିମ୍  ଗାଡ଼୍ କୁ ପୋକ୍ ସି ଇର୍ହାନ୍ , 
“ସାନ୍ ଡ୍ରୁ, ଆୟା କଡ଼ଦିଙ୍ଗ୍  ନେଗେନ୍ କିଜି 
ପୟ୍ ଦୁ ମାରି ୱାନିଙ୍ଗ୍  ପୟ୍ ତିଙ୍ଗ୍  ନାଙଗ୍ିଁ 
ୱେର୍ ତୁ, ନାନ୍ ବା ସଲ୍ ସି ୱାନିଙ୍ଗ୍  
ମାଡ଼ିସ୍ କିନା ।”



ସୁକେଙ୍ଗ୍  ସୁଣିକାର୍  ରାଜାଦି ମାଟା ୱେନ୍ ଜି ଆୟା ବାଡି ଡ଼ିସ୍ ସି ମାରିଡ଼େସି ୱାରି 
ସନି ସାରିଦୁ ସନିୱାଲେ, ୱେଡ଼ା ସନି ତରିଟି ବାଦଡ଼୍ ତୁ ସୁଡ଼ୁତିମାର୍ ଇ

 ଆୟା ସୁକା ମାରିଡ଼େସି ତରାତାତ୍  । 
ୱାର୍  ଆୟା ଇଲୁ ଲୋଇ ଡ଼ୁଗିତାର୍  ମାରି 
କଡ଼ଦିଙ୍ଗ୍  ଆଇସି ମରିୟମ୍ ତି ୱାଲେ 
ସୁଡ଼୍ ଜି ମେଣ୍ତେଙ୍ଗ୍ ଗଟ୍ କଜିି ୱାନିଙ୍ଗ୍  

ମାଡ଼ିସ୍ କିତାର୍  ମାରି 
ଅର୍ ସେ ତାତିମାର୍ ଇ 
ବାଙ୍ଗାଁରାମ୍ , କୁନ୍ଦୁରୁ ନି 
ବାସ୍ ନା ନିୟୁ ସପ୍ ସି 
ୱାନିଙ୍ଗ୍  ଦାନ୍  ସିତାର୍  । 



ଇୟା ୱେନ୍ କା ୱାର୍  ଆଇ ଉଣ୍ତ୍ରି ସାରି ସିଜି ନିଜେଦି ଦେସ୍ ତୁ ସର୍ହାର୍  । 
ଇରିଙ୍ଗ୍  ହେରୋଦଦି ଲାକ୍ ତୁ ଡ଼େସି ସଲ୍ ଇ ଉଣ୍ତିଙ୍ଗ୍  ମାପୁରୁ ୱାରିଙ୍ଗ୍ 

 ଲବେରୁ ଆଦେସ୍  ସିତାମାର୍ହାନ୍  ।



ସୁକେଙ୍ଗ୍ ସୁଣିକାର୍  ସର୍ ଇ ୱେନ୍ କା ମାପୁରୁଦି 
ଦୁତ୍  ଜୋସେପତିଙ୍ଗ୍  ଲବେରୁ ତରାଇଆଜି 
ଇର୍ହାତ୍ , “ହେରୋଦ କଡ଼ଦିଙ୍ଗ୍  
କାତ୍ ତେଙ୍ଗ୍  ପୟ୍ ନାନ୍  । ଆଦେଙ୍ଗ୍  
ନିଙ୍ଗିଁଆ, କଡ଼ଦିଙ୍ଗ୍  ନି ୱାନି ଆଇସିଙ୍ଗ୍  
ଅସି ମିସର୍  ଦେସ୍ ତୁ ଉରୁକ୍ ତୁ । 
ଆୟା ବାଡି ନାନ୍ ଡ଼ିସ୍ ତେଙ୍ଗ୍ ଁ ଇନ୍ ଇ 
ସାନ୍ଦି ଆବେ ତେବାଦୁ ।”



ଜୋସେପ୍  ନିଙ୍ଗିଁଜି କଡ଼ ନି ୱାନି 
ଆଇସିଙ୍ଗ୍  ଅସି ଆୟାନାଡ଼ା ମିସର୍ ତୁ 
ସନ୍ ଡ଼୍ରେଙ୍ଗ୍  ସତାର୍  । ହେରୋଦଦି ସାନି 
ସାନ୍ଦି ଆବେ ୱାର୍  ତେବାତାର୍  । 
ଇୟାୱିଜୁ ଗଟାନି ମାଣ୍ କୁ ବାବବାଦିଦି 
ମାଣାନ୍  ପ୍ରବୁଦି ମାଟା ସତ୍  
ଆତାତ୍  । ୱାନ୍  ଇର୍ ଆ ମାର୍ହାନ୍, 
“ନା ମାରିନ୍ ତିଙ୍ଗ୍  ନାନ୍ ମିସର୍  
ଦେସ୍ ତାନ୍  କୁକ୍ ତା ତାତା ।”



ପୁର୍ବ ଦେସ୍ ତାନ୍  ୱାତିମାନି ସୁକେଙ୍ଗ୍ ସୁଣିକାର୍  
ୱାନିଙ୍ଗ୍  ବାଣ୍ତିସ୍ କିଜି ସର୍ହାମାନାର୍  
ନେସ୍ ସି, ହେରୋଦ ରିସାଆତାନ୍  ମାରି 
ବେତଲିହିମ୍  ନି ତାନି ଲାକ୍ ତୁରି ରାଜିଆଙ୍ଗାଁ 
ମାନି ଦୁଇ ବାର୍ସୁ ନି ତାନେଙ୍ଗ୍  ଉଣା 
ବାର୍ ସେକ୍ ତି ୱିଜେରେ କଡ଼ରିଙ୍ଗ୍  କାତ୍ ତେଙ୍ଗ୍  

ଇଜି ଆଦେସ୍ ସିତାନ୍  ।



ସୁକା ସତିମାର୍ ଇ ୱେଡ଼ା ବିସୟ୍ ତାନ୍  
ସୁକେଙ୍ଗ୍ ସୁଣିୱାରିମାଣ୍ କୁ ୱାନ୍  ଆମାକା 
ୱେର୍ ହାମାର୍ହାନ୍ , ଆୟା ଇସାବ୍ ତାନ୍  
ୱାନ୍  କଡ଼ରି ବାର୍ସୁଦି ଜଗ୍  ତିଆର୍  
କିତାମାର୍ହାନ୍  ।



ହେରୋଦଦି ସାତି ୱେନ୍ କା ପ୍ରବୁଦି ଦୁତ୍  
ମିସର୍ ତୁ ଜୋସେପତିଙ୍ଗ୍  ଲବେରୁ 
ତରାଇଆଜି ଇର୍ହାତ୍ , “ନିଙ୍ଗିଁଆ, 
କଡ଼ଦିଙ୍ଗ୍ ନି ୱାନି ଆଇସିଙ୍ଗ୍  ଆସ୍ ସି 
ଇସ୍ରାଏଲ୍ ଦେସ୍ ତୁ ଡ଼େସି ସାଙ୍ଗ୍ ଆ । 

ଇରିଙ୍ଗ୍ ଏର୍  ୱାନି ଜିବନ୍  
ଅତେଙ୍ଗ୍ ବଦାକିଜିମାର୍ହାର୍ , 
ୱାର୍  ସାତାର୍  ।” 



ମାତର୍  ହେରୋଦଦି ୱେନ୍ କା ୱାନି ମାରିସି 
ଆର୍କିଲାୟ, ଜିହୁଦାଦି ରାଜା 
ଆତାମାନାନ୍  ୱେନ୍ ଞ୍ଜି ୱାନ୍  
ଗାଲିଲି ସନ୍ ଡ଼୍ରେଙ୍ଗ୍  ତିଲାତାର୍  । 
ମାତର୍  ଲବେରୁ ମାଟା 
ୱେନ୍ ଞ୍ଜି 

ୱାନ୍  ଗାଲିଲି ରାଜିଦୁ ସର୍ହାନ୍ , 
ମାରି ନାଜରିତ ଦର୍ ତି ଗାଡ଼୍ ତୁ ଇଲୁ କିଜି ତେବାତାନ୍  । 
ଆବେଟ୍  ବାବବାଦିରି ମାଣାନ୍  ରାସାତି ଉଣ୍ତ୍ରିବାକ୍ୟ 
ସତ୍  ଆତାତ୍  । “ୱାନ୍  ନାଜରିୟତିୟ ଇଜି ୱେଙ୍ଗ୍ ଁନାନ୍  ।”



ଇରିଙ୍ଗ୍  ମାପୁରୁ ଇୟା ଜଗତ୍ ତିଙ୍ଗ୍  ନିସା ଜିବନ୍  ନତାନ୍  
ଜେ, ୱାନ୍  ନିଜେଦି ଅରେନ୍  ମାରିନ୍ ତିଙ୍ଗ୍  ସିତାନ୍ , 

ଏଣ୍ତେସ୍  ଏନ୍ ଆପିନ୍  ୱାନିମାନୁ ବିସ୍ ବାସ୍  କିନାନ୍ , ୱାନ୍  
ନାସ୍ଟୁ ଆଏଣ୍ତା ଏସ୍ କାଙ୍ଗ୍ ୱିଜ୍ ଇ 

ଜିବନ୍  ପଇନାନ୍  । 



ରୋମିୟ 3:23
ୱିଜେରେ ପାପ୍  କିତାମାନାର୍  ମାରି ମାପୁରୁଦି ମହିମାଦି ପୁରାଆନିମାନୁ ପୟ୍ ଏତା 

ମାନାର୍ । 

ରୋମିୟ 6:23
ପାପ୍ ତି ବାଦ୍ ଲୁ ସାନିକା, ମାତର୍  ମାପୁରୁଦି ଦୟାଦି ଦାନ୍  ଆଜିନାତ୍ , ପ୍ରବୁ ଜିସୁ 

କ୍ରିସ୍ତଦି ୱାଲେ ମିସାନି ମାଣାନ୍  ଏସ୍ କାଙ୍ଗ୍ ୱିଜ୍ ଇ ଜିବନ୍  ।

ଏବ୍ରି 9:27
ୱିଜେରେ ଉନ୍ ଣ୍ତ୍ରେଦେବା ସାନାର୍ ମାରି ତାନିୱେନ୍ କା ମାପୁରୁଦି ବିଚାର୍ ଦି 

ଆଗ୍ ଡ଼ି ନିନାର୍  ।



ଏପିସିୟ 2:8,9
ଇରିଙ୍ଗ୍  ମାପୁରୁଦି ଦୟା ଉଣ୍ତିଙ୍ଗ୍  ବିସ୍ ବାସ୍ ତାନ୍  ମିର୍  ରକିୟା ପୟ୍ ତିମାନିଦେର୍ ; ଇକା 
ମି ନିଜେଦିମାଣୁକୁ ଆଏତ୍ , ମାତର୍  ମାପୁରୁଦି ଦାନ୍  ଇକା । ଆଦେଙ୍ଗ୍  ଇୟା ବିସୟ୍ ତାନ୍  

ଏନ୍  ଗର୍ବ କିଦେଙ୍ଗ୍  ଆଟ୍ ଏନ୍  । 

ରୋମିୟ 10:9,10
ଜଦି ଜିସୁଙ୍ଗୁଁ ପ୍ରବୁ ଇଜି ୱେୟୁଦୁ ମାନାନିଦେର୍  ମାରି ମାପୁରୁ ୱାନିଙ୍ଗ୍ ଁ ସାତିମାଣାନ୍  

ନିକ୍ ତାମାନାନ୍  ଇଜି ଜିବନ୍ ତୁ ବିସ୍ ବାସ୍  କିନିଦେର୍ , ଆର୍ ତିଙ୍ଗ୍ ଁ, ମିର୍  ରକିୟା ପୟ୍ ନିଦେର୍  
। ମାତର ବିସ୍ ବାସ୍ ତାନ୍ ମାଡ୍  ମାପୁରୁଦି ଲାକ୍ ତୁ ଦାର୍ମୁତିକାର୍  ଇଜି ୱେଙ୍ଗ୍ ଁଦେଙ୍ଗ୍ ଁ 
ଆଟ୍ ନିକା ମାରି ୱେୟୁଦୁ ମାନାନି ମାଣାନ୍  ମାଡ୍  ରକିୟା ପୟ୍ ଦେଙ୍ଗ୍ ଁ ଆଟ୍ ନିକା ।



ଜୋହନ 3:16,17
ଇରିଙ୍ଗ୍  ମାପୁରୁ ଇୟା ଜଗତ୍ ତିଙ୍ଗ୍  ନିସା ଜିବନ୍  ନତାନ୍  ଜେ, ୱାନ୍  ନିଜେଦି ଅରେନ୍  
ମାରିନ୍ ତିଙ୍ଗ୍  ସିତାନ୍ , ଏଣ୍ତେସ୍  ଏନ୍ ଆପିନ୍  ୱାନିମାନୁ ବିସ୍ ବାସ୍  କିନାନ୍ , ୱାନ୍  ନାସ୍ଟୁ 
ଆଏଣ୍ତା ଏସ୍ କାଙ୍ଗ୍ ୱିଜ୍ ଇ ଜିବନ୍  ପଇନାନ୍  । ମାପୁରୁ ୱାନି ମାରିନ୍ ତିଙ୍ଗ୍  ଦୁନିଆଦୁ 
ବିସାର୍  କିନି ଉଣ୍ତିଙ୍ଗ୍  ପକ୍ ଏନ୍ , ମାତର୍  ଦୁନିଆ ଏଣ୍ତେସ୍  ୱାନି ମାଣାନ୍  ରକିୟା 

ଆନାତ୍ , ଇୟାଉଣ୍ତିଙ୍ଗ୍  ପୋକ୍ ତାମାନାନ୍  ।

୧ ଜୋହନ 5:11-13
ଆୟା ସାକିଦି ଅରତ୍  ଆତାତ୍ ଜେ, ମାପୁରୁ ମାଙ୍ଗିଁ ଏସ୍ କାଙ୍ଗ୍ ୱିଜ୍ ଇ ଜିବନ୍  ସିତାମାନାନ୍ ; 
ମାରି ଆୟା ଜିବନ୍  ୱାନି ମାରିନ୍ ତିମାନୁ ମାନାତ୍  । ଏନ୍  ମାରିନ୍ ତିଙ୍ଗ୍  ପୟ୍ ତା ମାନାନ୍ , 
ୱାନ୍  ଜିବନ୍  ପୟ୍ ତା ମାନାନ୍ ; ଏନ୍  ମାପୁରୁଦି ମାରିନ୍ ତିଙ୍ଗ୍  ପୟ୍ ଏନ୍ , ୱାନ୍  ଜିବନ୍  ବା 

ପୟ୍ ଏନ୍  । ମାପୁରୁଦି ମାରିନ୍ ତି ଦର୍ ତାନ୍  ବିସ୍ ବାସ୍  କିଜିନିଦେର୍  ଜେ ମିରୁ, ମିରୁ ଏଣ୍ତେସ୍  
ନେସ୍ ନିଦେର୍  ଜେ, ମିରୁ ଏସ୍ କାଙ୍ଗ୍ ୱିଜ୍ ଇ ଜିବନ୍  ପୟ୍ ତିମାନିଦେର୍ , ଇୟାଉଣ୍ତିଙ୍ଗ୍  

ନାନୁ ମିଙ୍ଗିଁ ଇୟା ଆକୁ ରାସ୍ ସିନା । 

